REPUBLIKA E KOSOVES - PEIYEJIMKA KOCOBO - REPUBLIC OF KOSOVO
GJYKATA KUSHTETUESE
YCTABHU CYJ
CONSTITUTIONAL COURT

Prishtiné, mé 23 shtator 2019
Nr. ref.:RK 1431/19

AKTVENDIM PER PAPRANUESHMERI

ne
rastin nr. KI114/19
Parashtrues
Nazmi Krasniqi

Kérkesé pér vlerésimin e kushtetutshmérisé sé Aktvendimit té
Gjykatés Supreme, Rev. nr. 45/219, t& 7 marsit 2019, Aktvendimit Ac. nr.
3225/2018 té Gjykatés sé Apelit, té 14 shtatorit 2018, dhe Aktgjykimit Ac.

nr. 5330/2012 té Gjykatés sé Apelit, té 17 marsit 2015

GJYKATA KUSHTETUESE E REPUBLIKES SE KOSOVES

e pérbéré nga:

Arta Rama-Hajrizi, kryetare

Bajram Ljatifi, zévendéskryetar
Bekim Sejdiu, gjyqtar

Selvete Gérxhaliu-Krasniqi, gjyqtare
Gresa Caka-Nimani, gjyqtare

Safet Hoxha, gjyqtar

Radomir Laban, gjyqtar

Rempzije Istrefi-Peci, gjyqtare dhe
Nexhmi Rexhepi, gjyqtar

Parashtruesi i kérkesés

1. Kérkesa éshté parashtruar nga Nazmi Krasniqi nga Prishtina (né tekstin e
métejmeé: parashtruesi i kérkesés).



Vendimi i kontestuar

2.

Parashtruesi i kérkesés konteston kushtetutshmeériné e Aktvendimit té Gjykatés
Supreme, Rev. nr. 45/219, té 7 marsit 2019, Aktvendimit Ac. nr. 3225/2018 té
Gjykatés sé Apelit, té 14 shtatorit 2018, dhe Aktgjykimit Ac. nr. 5330/2012 té
Gjykatés sé Apelit, té€ 17 marsit 2015.

Objekti i céshtjes

3.

Objekt i ¢éshtjes s€ kérkesés éshté vlerésimi i kushtetutshmeérisé sé aktvendimit
té kontestuar t€ Gjykatés Supreme, me té cilin pretendohet se parashtruesit té
kérkesés i jan€ shkelur té drejtat dhe lirité€ themelore kushtetuese té garantuara
me nenin 22 [Zbatimi i drejtpérdrejté i Marréveshjeve dhe Instrumenteve
Ndérkombétare], nenin 24.2 [Barazia para Ligjit] dhe nenin 31 [E Drejta pér
Gjykim té€ Drejté dhe té€ Paanshém] té Kushtetutés sé€ Republikés sé Kosovés (né
tekstin e métejmé: Kushtetuta), si dhe té drejtat e garantuara me nenin 6 (E
drejta pér njé proces té rregullt), nenin 8 (E drejta pér respektimin e jetés private
dhe familjare) dhe nenin 10 (Liria e shprehjes) té Konventés Evropiane pér té
Drejtat e Njeriut (né tekstin e métejmé: KEDNJ).

Parashtruesi, gjithashtu, kérkon g€ Gjykata té vendosé masé té pérkohshme, me
té cilén do té shfugizonte Vendimin e Pérmbaruesit Privat, P. nr. 400/17, me té
cilin kérkohet nga ai qé té largohet nga prona léndore.

Baza juridike

5.

Kérkesa bazohet né nenin 113.7 té Kushtetutés, né nenet 22 [Procedimi i
kérkesés] dhe 47 [Kérkesa individuale] té Ligjit pér Gjykatén Kushtetuese té
Republikés sé Kosovés, nr. 03/L-121 (né tekstin e métejmé: Ligji) dhe rregullat
32 [Parashtrimi i kérkesave dhe pérgjigjeve] dhe 56 [Kérkesa pér masé té
pérkohshme] t€ Rregullores sé punés sé Gjykatés Kushtetuese (né tekstin e
métejmé: Rregullorja e punés).

Procedura né Gjykatén Kushtetuese

6.

Mé 4 korrik 2019, parashtruesi e dorézoi kérkesén né Gjykatén Kushtetuese té
Republikeés s€ Kosovés (né tekstin e métejmé: Gjykata).

Mé 7 korrik 2019, Kryetarja e Gjykatés caktoi gjyqtaren Selvete Gérxhaliu-
Krasniqi gjyqtare raportuese dhe Kolegjin shqyrtues, té pérbéré nga gjyqtarét:
Radomir Laban (kryesues), Remzije Istrefi-Peci dhe Nexhmi Rexhepi.

Mé 19 korrik 2019, Gjykata e njoftoi parashtruesin pér regjistrimin e kérkesés
dhe i dérgoi njé kopje té kérkesés Gjykatés Supreme.

Mé 4 shtator 2019, pas shqyrtimit té raportit té gjyqtarit raportues, Kolegji
shqyrtues i rekomandoi Gjykatés papranueshmeériné e kérkesés.



Pérmbledhja e fakteve

10.

Gjykata, né bazé té€ shkresave té 1éndés, véren se parashtruesi i kérkesés ka gené
njé nga palét e paditura né kontestin i cili éshté zhvilluar sipas padisé sé
Ndérmarrjes Publike Banesore nga Prishtina (né tekstin e métejmé: paditési)
lidhur me lirimin e pronés né té cilén kishte jetuar parashtruesi i kérkesés. Si
rezultat i késaj procedure, parashtruesi i kérkesés zhvilloi 3 (tri) procedura
gjyqésore t€ ndara.

Procedura e paré gjyqésore né lidhje me padiné pér lirimin e pronés

11.

12,

13.

14.

15.

Mé 25 shtator 2009, Gjykata Komunale né Prishtiné nxori Aktgjykimin C. nr.
2324/2005, me té cilin e miratoi kérkesépadiné e paditésit dhe e urdhéroi
parashtruesin e kérkesés qé paditésit t’ia lirojé nga njerézit dhe sendet banesén
e cila gjendet né Prishtiné, né lagjen “Dardania” objekti 9/4, hyrja 4, kati i dyté,
banesa nr. 12, té gjitha kéto né afat prej 15 (pesémbédhjete) ditésh nga dita e
plotfugishmeérisé sé aktgjykimit, e nén kércénimin e pérmbarimit me dhuné.

Parashtruesi i kérkesés, paraqiti ankesé né Gjykatén e Apelit kundér Aktgjykimit
té Gjykatés Komunale.

MEé 17 mars 2015, Gjykata e Apelit nxori Aktgjykimin Ac. nr. 5330/2012, me té
cilin e refuzoi si t€ pabazuar ankesén e parashtruesit té kérkesés.

Paditési paragqiti njé propozim né Zyrén Pérmbarimore té Pérmbaruesit Privat
né Prishting, né té cilin kérkoi pérmbarimin e Aktgjykimit té Gjykatés Komunale
né Prishtiné, C. nr. 2324/2005, té 28 shtatorit 2009, té€ vértetuar me
Aktgjykimin e Gjykatés sé Apelit, Ac. nr. 5330/2012, t€ 17 marsit 2015.

Né bazé té propozimit té paditésit, mé 8 gusht 2017, Zyra Pérmbarimore e
Pérmbaruesit Privat nxori Vendimin P. nr. 400/2017, me té cilin éshté
urdhéruar parashtruesi i kérkesés té€ lirojé banesén 1éndore brenda afatit prej 7
(shtaté) ditesh.

Procedura e dyté gjyqgésore né lidhje me Vendimin e Pérmbaruesit Privat,
P. nr. 400/2017

16.

17.

18.

19.

Mé 14 gusht 2017, parashtruesi i kérkesés ushtroi né Gjykatén Themelore
prapésimin ndaj Vendimit té Pérmbaruesit Privat, P. nr. 400/2017.

MEeé 26 mars 2018, Gjykata Themelore nxori Aktvendimin PPP. nr. 789/2017, me
té cilin e refuzoi si t€ pabazuar prapésimin e parashtruesit t€ kérkesés.

Parashtruesi i kérkesés paraqiti ankesé né Gjykatén e Apelit kundér Aktvendimit
té Gjykatés Themelore, PPP. nr. 789/2017.

Mé 14 shtator 2018, Gjykata e Apelit nxori Aktvendimin Ac. nr. 3225/2018, me
té cilin e refuzoi si té pabazuar ankesén e parashtruesit té kérkesés.



Procedura e treté gjygésore né lidhje me kérkesén pér pérséritje té
procedurés

20.

21.

22,

23.

24.

25.

Mé 14 gusht 2017, parashtruesi i kérkesés paraqiti né Gjykatén Themelore
propozimin pér pérséritje té procedurés kontestimore.

Né kérkesén e tij pér pérséritje té procedurés, parashtruesi i kérkesés theksoi se
ai nuk e autorizoi pérfagésuesin ligjor pér ta pérfagésuar, si dhe qé Aktgjykimi i
plotfugishém i Gjykatés sé€ Apelit, i 17 marsit 2015, i éshté dorézuar pérfagésuesit
ligjor dhe jo atij, dhe pér kété arsye ai nuk ka mundur té kérkojé pérséritjen e
procedurés brenda afatit.

Mé 5 shtator 2017, Gjykata Themelore nxori Aktvendimin C. nr. 2324/05, me té
cilin e hodhi poshte si té paafatshém propozimin pér pérséritje té procedurés né
pajtim me nenin 237, paragrafi 1 t€ LPK-s€, duke theksuar:

“... afati subjektiv pér paragqitjen e propozimit pér pérséritjen e procedurés

éshté 30 dité, nga dita e pranimit té vendimit. Né rastin konkret
aktgjykimin e shkallés sé paré e ka pranuar vet i padituri mé datén
18.01.2010, ndérsa vendimin e gjykatés sé shkallés sé dyté me té cilin éshté
vertetuar Aktgjykimi i Gjykatés Komunale né Prishtiné, C. nr. 2324/2005 i
datés 28.09.2009, e ka pranuar i autorizuari i té paditurit me datén
03.11.2015, ndérsa propozimi pér pérséritien e procedurés éshté
parashtruar mé daté 14.08.2017, jashté afatit ligjor pér njé mjet té tille
Jjuridik.

Sa i pérket pretendimeve se pérfaqésuesi ligjor nuk ka pasur autorizim pér
ta pérfaqésuar, Gjykata Themelore gjeti se né shkresat e léndés gjendet
autorizimi i datés 30.06.2006 me té cilin autorizohet avokati, ndérsa sa i
pérket pretendimit se i njéjti e ka revokuar autorizimin e avokatit, Gjykata
né shkresat e léendés nuk gjeti revokimin e autorizimit”.

Parashtruesi i kérkesés paraqiti ankesé né Gjykatén e Apelit kundér Aktvendimit
té Gjykatés Themelore, C. nr. 2324/05.

MEe 27 shtator 2018, Gjykata e Apelit nxori Aktvendimin Ac. nr. 4795/17, me té
cilin e refuzoi ankesén e parashtruesit té€ kérkesés si té pabazuar, duke arsyetuar:

“Gjykata e Apelit e pranon né térési pérfundimin e gjykatés sé shkallés sé
pareé, si té drejté dhe té ligishém pér hedhjen e propozimit pér pérséritjen e
procedurés si té paafatshém, meqgenése njé pérfundim i tille éshté né
pérputhje me nenin 237, paragrafi 1 i LPK-sé, me té cilin pércaktohet se:
“Propozimin pér pérséritjen e procedurés té paraqitur pas afatit ligjor, até
Jjo té ploté, apo té palejueshém, e hedhé poshté gjykata e shkallés sé paré me
ané té aktvendimit pa mbajtur seancé gjygésore”.

Parashtruesi i kérkesés paraqiti kérkesén pér revizion né Gjykatén Supreme
kundér Aktvendimit té€ Gjykatés Themelore, C. nr. 2324/05 dhe Aktvendimit té
Gjykatés sé Apelit, Ac. nr. 4795/17.



26.

Me€ 7 mars 2019, Gjykata Supreme nxori Aktvendimin Rev. nr. 45/219, me té
cilin e refuzoi si té pabazuar kérkesén e parashtruesit pér revizion, duke
theksuar:

“Gjykata Supreme i vleréson si té pabazuara pretendimet e propozuesit
(parashtruesit té kérkesés) se nuk i éshté beré dorézimi i aktgjykimeve
personalisht si dhe i njéjti nuk i ka dhéné autorizim avokatit pér pérfagésim
né kété céshtje, .... Né shkresat e léendés ekziston edhe autorizimi me té cilin
1 padituri e ka autorizuar avokatin nga Prishtina pér ta pérfagésuar né
procedurén kontestimore né cilésiné e palés sé paditur e i cili e ka pranuar
aktgjykimin e gjykateés sé shkallés sé dyté Ac. nr. 5330/2012 daté 17.03.2015
me daté 03.11.2015. Sipas dispozités sé nenit 234 par. 1 pika (b) dhe (c) té
LPK-sé, rezulton se afati subjektiv pér paraqitjen e propozimit per
pérséritjen e procedurés éshté 30 dité nga dita e pranimit té vendimit”.

Pretendimet e parashtruesit té kérkesés

27.

28.

29.

30.

Parashtruesi i kérkesés pretendon se “me Aktvendimin e Gjykatés Supreme té
Kosoveés, Rev. nr. 45/2019, té 7 marsit 2019, Aktvendimin Ac. nr. 3225/2018 té
Gjykatés sé Apelit, té 14 shtatorit 2018, dhe Aktgjykimin Ac. nr. 5330/2012 té
Gjykateés sé Apelit, té 17 marsit 2015 ka shkelje té Kushtetutés, pérkatésisht té
neneve 22, 24, 31, si dhe té nenit 6, 8 dhe 10 té¢ KEDNJ-sé pér shkak se nuk i
éshté dhéné mundésia gé té deklarohet né lidhje me pretendimet gé jané ngritur
kundeér tij”.

Parashtruesi gjithashtu pretendon se ka pasur shkelje “sepse atij nuk i éshté
dhéné mundésia pér té marré pjesé né seancén gjyqésore sipas kérkesés pér
pérseritje té procedures, ku éshté vendosur né dém té tij, gjithashtu,
parashtruesi shton se ai nuk i kishte dhéné autorizimin askujt pér ta
pérfagésuar, dhe kur éshté njoftuar se ekzistojné vendimet gjygésore né dém té
tij, ai ka kérkuar gé procedura té pérséritet né bazé té dispozitave ligjore né
fugqi, gjé qé éshteé refuzuar me vendimet e gjykatave”.

Parashtruesi i drejtohet Gjykatés me kérkesé qé t'i shfuqizojé té gjitha
aktvendimet dhe té€ zhvillohet rigjykimi né ményré té paanshme né pajtim me
provat té cilat do t'i paragesé gjaté procedurés.

Gjithashtu, parashtruesi i kérkesés kérkon nga Gjykata té vendosé masé té
pérkohshme né ményré qé té shfugizohet Vendimi i Pérmbaruesit Privat pér
largimin nga prona léndore.

Pranueshmeéria e kérkeseés

31.

32.

Gjykata sé pari shqyrton nése kérkesa i ka pérmbushur kriteret e
pranueshmeérisé, té€ pércaktuara me Kushtetuté, té parashikuara me Ligj dhe té
parapara meé tej me Rregullore té€ punés.

Né kété drejtim, Gjykata i referohet paragraféve 1 dhe 7, té nenit 113
[Jurisdiksioni dhe Palét e Autorizuara] t€ Kushtetutés, té cilét pércaktojné:



“1. Gjykata Kushtetuese vendos vetém pér rastet e ngritura para gjykatés
né menyreé ligjore nga pala e autorizuar.

(...)

7. Individeét jané té autorizuar té ngrené shkeljet nga autoritetet publike té
té drejtave dhe lirive té tyre individuale, té garantuara me Kushtetute,
mirepo vetém pasi té kené shteruar té gjitha mjetet juridike té pércaktuara
me ligj”.

33. Gjykata né vazhdim shqyrton nése parashtruesi i kérkesés i ka pérmbushur
kriteret e pranueshmeérisé, si¢ pércaktohet me Ligj. Né kété drejtim, Gjykata i
referohet neneve 47 [Kérkesat individuale], 48 [Saktésimi i kérkesés] dhe 49
[Afatet] t€ Ligjit, té cilét pércaktojné:

Neni 47 [Kérkesa individuale]

“1. Cdo individ ka té drejté té kérkojé nga Gjykata Kushtetuese mbrojtje
Juridike né rast se pretendon se té drejtat dhe lirité e tija individuale té
garantuara me Kushtetuté jané shkelur nga ndonjé autoritet publik”.

2. Individi mund ta ngrité kérkesén né fjalé vetém pasi gé té keté shteruar
té gjitha mjetet juridike té pércaktuara me ligj.”

Neni 48 [Saktésimi i kérkesés]

“Parashtruesi i kérkesés ka pér detyré qé né kérkesén e tij té gartésoj
saktesisht se cilat té drejta dhe liri pretendon se i jané cenuar dhe cili éshté
akti konkret i autoritetit publik té cilin parashtruesi déshiron ta kontestoj”.

Neni 49 [Afatet]

“Keérkesa parashtrohet brenda afatit prej katér (4) muajve. Afati fillon té
ecé qé nga dita kur parashtruesit i éshté dorézuar vendimi gjyqésor...”.

34. Pér mé tepér, Gjykata merr parasysh rregullin 39 [Kriteret e pranueshmérisé],
paragrafét (1) (c) dhe (3) (b) té Rregullores s€ punés, gé pércakton:

(1) “Gjykata mund ta konsiderojé njé kérkesé té pranueshme nése:
[..]
(c) kérkesa parashtrohet brenda katér (4) muajsh nga dita kur vendimi
1 mjetit té fundit efektiv juridik i éshté dorézuar parashtruesit,

(3) Gjykata mund ta konsiderojé njé kérkesé té papranueshme nése ndonjé
nga kushtet né vijim éshté i pranishém:
[..]

(b) kérkesa nuk éshté ratione materiae né pajtim me Kushtetutén;

[.T.

35. Dukeishqyrtuar shkresat e 1éndés sé parashtruesit té kérkesés, Gjykata véren se
ai zhvilloi gjithsej 3 (tri) procedura gjyqésore té ndara né lidhje me pronén
léndore, dhe se gé té tria procedurat kané pérfunduar me vendime té
plotfugishme.



Procedura e paré dhe e dyté gjygésore e parashtruesit té€ kérkesés

36.

37

38.

39.

40.

ME konkretisht, sa i pérket procedurés sé paré gjygésore, ajo ka pérfunduar me
Aktgjykimin e plotfugishém Ac. nr. 5330/2012 té Gjykatés sé€ Apelit, t€ 17 marsit
néntor 2015 dhe nga kjo daté rrjedhin afatet pér parashtrimin e kérkesés né
Gjykatén Kushtetuese.

Gjithashtu, procedura e dyté gjyqésore ka pérfunduar me Aktvendimin e
plotfugishém Ac. nr. 3225/2018 té Gjykatés s€ Apelit, t€ 14 shkurtit 2018, dhe
nga kjo daté rrjedhin afatet pér parashtrimin e kérkesés né Gjykatén
Kushtetuese.

NEé pérputhje me gjetjet e saj, Gjykata konkludon se pretendimet né lidhje me
procedurén e paré dhe té dyté gjyqésore jané jashté afatit pasi g€ ato nuk jané
parashtruar né pajtim me nenin 49 té Ligjit dhe rregullin 39 (1) (c) té Rregullores
sé punés, dhe rrjedhimisht ajo nuk do té merret me to.

Sa i pérket procedurés sé treté gjygésore, Gjykata véren se kjo proceduré éshté
iniciuar nga parashtruesi i kérkesé€s mé 14 gusht 2017, kur e paraqiti kérkesén
né Gjykatén Themelore, né té cilén kérkoi pérséritjen e procedurés kontestimore
né térési, ku do té rishqyrtoheshin meritat e kérkesépadisé sé ngritur nga
paditési né€ vitin 2009.

Procedura e treté gjygésore ka pérfunduar mé 7 mars 2019 me Aktvendimin e
plotfuqgishém té Gjykatés Supreme, Rev. nr. 45/219 dhe né bazeé té késaj rezulton
se parashtruesi né lidhje me procedurén e treté gjyqésore i ka pérmbushur
kriteret e parashikuara me nenin 49 té€ Ligjit dhe rregullin 39 (1) (c) té
Rregullores s€ puneés.

Procedura e treté gjygésore né lidhje me kérkesén pér pérséritje té
procedureés

41.

42.

43.

Gjykata rikujton se parashtruesi i kérkesés konteston nenet 22, 24, 27 dhe 31 té
Kushtetutés, si dhe nenet 6 dhe 8 t€ KEDNJ-sé, pér arsye se gjykatat me
aktvendimet e tyre e hodhén poshté kérkesén e tij pér pérseéritje té procedurés
gjyqésore edhe pse ai theksoi se Aktgjykimin e plotfugishém t€ Gjykatés s€ Apelit
t€ 17 marsit 2015 nuk e pranoi ai personalisht, por avokati té€ cilin ai nuk e
autorizoi.

Duke pasur parasysh se procedura e treté gjyqésore ka té béjé me céshtjet gé
lidhen vetém me pérséritjen e procedurés kontestimore, Gjykata thekson se né
pajtim me nenin 53 [Interpretimi i Dispozitave pér té Drejtat e Njeriut] té
Kushtetutés “Té drejtat e njeriut dhe lirité themelore té garantuara me kété
Kushtetuté, interpretohen né harmoni me vendimet gjyqgésore té Gjykatés
Evropiane pér té Drejtat e Njeriut”.

Lidhur me kété, Gjykata, duke marré parasysh pretendimet e parashtruesit pér
shkelje t€ nenit 31 té€ Kushtetutés né€ lidhje me nenin 6 t€ KEDNJ-sé€, t€ cilat
Gjykata mund t'i shqyrtojé vetém né lidhje me procedurén e treté gjygésore,



44.

45.

46.

47.

rikujton praktikén gjyqésore t€ GJEDNJ-sé dhe praktikén e saj gjyqésore, sipas
s€ cilés neni 31 i Kushtetutés dhe neni 6 i KEDNJ-sé nuk zbatohen né kérkesat
pér rishikimin ose pérséritjen e procedurés (shih, né ményré analoge, rastet e
Gjykatés Kushtetuese: Klo7y/17/15, Pashk Mirashi, Aktvendim pér
papranueshmeéri, i 12 qershorit 2017, paragrafi 64; KI80/15, 81/15 dhe 82/15,
Rrahim Hoxha, Aktvendim pér papranueshmeéri, i 277 dhjetorit 2016, paragrafi
31; KI76/18, Pjeter Boci, Aktvendim pér papranueshmeéri, i 14 dhjetorit 2018,
shih rastet e GJEDNJ-sé€, inter alia, Oberschlick kundér Austrisé, nr. 23727/94,
Aktvendim pér papranueshmeéri, i 21 marsit 1994, Dowsett kundér Mbretérisé
sé Bashkuar, nr. 8559/08, Aktvendim pér papranueshmeéri, i 4 janarit 2011,
Sablon kundér Belgjikés, nr. 36445/97, Aktgjykim i 10 prillit 2001, paragrafi
86).

Gjithashtu, Gjykata rikujton se neni 6 i KEDNJ-sé nuk zbatohet né pérpjekjet e
pasuksesshme pér ta rihapur njé proceduré penale ose kontestimore, né bazé té
fakteve t€ reja apo pérmes procedurave té rishikimit té jashtézakonshém ose té
posagém pér arsye procedurale, t€ cilat nuk jané drejtpérdrejté t€ disponueshme
pér personat fiziké dhe zbatimi i t€ cilave varet nga autorizimet diskrecionale té
njé autoriteti té caktuar (shih Vendimin e GJEDNJ-sé Tumilovich kunder
Rusise, kérkesa 47033/99, té€ 22 gershorit 1999).

Pér mé tepér, neni 6 i KEDNJ-sé€ nuk zbatohet pérderisa autoritet vendore nuk
pranojné té rihapin njé proceduré, madje edhe né ato raste ku parashtruesi
kishte paraqitur kérkesén pér rihapje t€ procedurés né saje té njé aktgjykimi té
meéparshém té Gjykatés me t€ cilin éshté vértetuar se ka pasur shkelje té
Konventés né lidhje me procedurén e kontestuar para gjykatave vendore (shih
Aktgjykimin e GJEDNJ-sé Franz Fischer kundér Austrisé, kérkesa nr.
37950/97, t€ 29 majit 2001). Megjithaté, né até moment kur procedura rihapet
ose kur aprovohet rishikimi i jashtézakonshém i procedurés, mekanizmat
mbrojtés nga neni 6 i KEDNJ-sé zbatohen pér téré procedurén gjygésore (shih
Vendimin e GJEDNJ-sé Vanyan kundér Rusisé, kérkesa 53203/99, té 15
dhjetorit 2005, par. 56—58).

Né bazé té asaj qé u tha me€ lart, Gjykata konkludon se kérkesa e parashtruesit
pér pérséritje t€ procedureés gjygésore nuk éshté ratione materiae né pajtim me
nenin 31 té Kushtetutés né lidhje me nenin 6 t€ KEDNJ-sé.

Prandaj, kérkesa e parashtruesit duhet té€ deklarohet e papranueshme né pajtim
me rregullin 39 (3) (b) té Rregullores sé punés.

Kérkesa pér masé té pérkohshme

48.

49.

50.

Gjykata rikujton se parashtruesi i kérkesés gjithashtu kérkon nga Gjykata té
vendosé masé té€ pérkohshme “me té cilén do té shfugizonte Vendimin e
Pérmbaruesit Privat, P. nr. 400/17”.

Gjykata sapo ka konkluduar se kérkesa e parashtruesit duhet té deklarohet e
papranueshme né baza kushtetuese.

Prandaj, n€ pajtim me nenin 27.1 té Ligjit dhe né pajtim me rregullin 57 (4) (a)
té Rregullores s€ punés, kérkesa e parashtruesit pér masé té pérkohshme duhet

té refuzohet, sepse e njéjta nuk mund t€ jeté objekt shqyrtimi, pasi qé kérkesa
éshté deklaruar e papranueshme.

PER KETO ARSYE
Gjykata Kushtetuese e Kosovés né pajtim me nenin 113.1 dhe 7 té€ Kushtetutés, nenin
49 té Ligjit dhe rregullat 39 (1) (c), (3) (b) dhe 57 (1) té Rregullores s€ punés, né
seancén e mbajtur mé 4 shtator 2019, njézéri
VENDOS

I. TE DEKLAROJE kérkesén té papranueshme;

II.  TE REFUZOJE kérkesén pér masé té pérkohshme;

III. TUAKUMTOJE kété vendim paléve;

IV. TE PUBLIKOJE kété vendim né Gazetén Zyrtare, né pajtim me nenin
20.4 té Ligjit;

V. Ky vendim hyn né fuqi menjéheré.

Gjyqtarja raportuese

N,

/




